
နဆ်ွရာနီတို့သည် မရ်ယမ်၏သားတော် (အီစာ)
(အလိုင်ဟိစ္စလာမ်)အား အတိုင်းထက်အလွန်

ကြည်ညိုအမွှမ်းတင်ကြသကဲ့သို့ သင်တို့သည်လည်း
ငါကိုယ်တော်အား အတိုင်းထက်အလွန်

ကြည်ညိုအမွှမ်းတင်ခြင်း မပြုကြလေနှင့်။
ငါကိုယ်တော်သည် ကျွန်တစ်ဦးသာဖြစ်သည်။ ထို့ကြောင့်

ငါကိုယ်တော်အားအလ္လာဟ်အရှင်မြတ်၏ကျွန်နှင့်
အရှင်မြတ်၏ ရစူလ်တမန်တော်ဟူ၍သာ အသင်တို့ပြောဆိုကြပါ။

အုမရ်ဗင်န်ခသ်သွာဗ် (ရဿွိယလ္လာဟုအန်ဟု)က ဆင့်ပြန်ခဲ့သည်။ ကျွန်တော်သည်
တမန်တော်မြတ် (ဆွလ္လလ္လာဟုအလိုင်ဟိဝစလ္လမ်) မိန့်ကြားတော်မူသည်ကို

ကြားသိခဲ့ရသည်။ နဆ်ွရာနီတို့သည် မရ်ယမ်၏သားတော် (အီစာ) (အလိုင်ဟိစ္စလာမ်)အား
အတိုင်းထက်အလွန် ကြည်ညိုအမွှမ်းတင်ကြသကဲ့သို့ သင်တို့သည်လည်း ငါကိုယ်တော်အား

အတိုင်းထက်အလွန် ကြည်ညိုအမွှမ်းတင်ခြင်းမပြုကြလေနှင့်။ ငါကိုယ်တော်သည်
အရှင်မြတ်၏ကျွန်တစ်ဦးသာဖြစ်သည်။ ထို့ကြောင့် ငါကိုယ်တော်အား
အလ္လာဟ်အရှင်မြတ်၏ကျွန်နှင့် အရှင်မြတ်၏ ရစူလ်တမန်တော်ဟူ၍သာ

အသင်တို့ပြောဆိုကြပါ။
[ဤဟဒီးဆ်သည် ဆွဟီးဟ် အဆင့်ရှိသည်။] [ဗုခါရီကျမ်း။]

တမန်တော်မြတ်(ဆွလ္လလ္လာဟုအလိုင်ဟိဝစလ္လမ်)သည်  သောင်ဟီးဒ်တရားအားအလွန်အလေးထားပြီး
မိမိ၏အွမ္မသ်  နောက်လိုက်တို့အား  ရှေးလွန်လေပြီးသော  အွမ္မသ်နောက်လိုက်များ
ကျရောက်ခဲ့သည့်  ရှိရ်က်  ဖက်စပ်ကိုးကွယ်မှုသို့  ကျရောက်မည်ကို  စိုးရိမ်တော်မူသည်။
ထို့ကြောင့်  နဆ်ွရာနီတို့က  တမန်တော်  အီစာ(အလိုင်ဟိစ္စလာမ်)အား  ကိုးကွယ်ခြင်းနှင့်
အလ္လာဟ်အရှင်မြတ်၏ သားတော် ဟု ဂုဏ်ပေးကာ အစွန်းရောက်၍ ရှိရ်က်၌ ကျရောက်ခဲ့ကြသကဲ့သို့
မိမိအား  အလ္လာဟ်အရှင်မြတ်၏  ဂုဏ်တော်များနှင့်  အရှင်မြတ်နှင့်သာ  သက်ဆိုင်သည့်
လ ု ပ ် ရ ပ ် မ ျ ာ း ဖ ြ င ့ ်  ဂ ု ဏ ် ပ ေ း က ာ  အ တ ိ ု င ် း ထ က ် အ လ ွ န ်
ချီးမွမ်းခြင်းနှင့်အစွန်းရောက်ခြင်းတို့မပြုကြရန်  အွမ္မသ်သားတို့အား
သတိပေးတားမြစ်ခဲ့သည်။  အလ္လာဟ်အရှင်မြတ်  မိန့်တော်မူသည်မှာ  -
(မလွဲဧကန်ကာဖိရ်ဖြစ်သွားကြသောသူတို့က“ဧကန်စင်စစ်  အလ္လာဟ်အရှင်မြတ်သည်
‘မရ်ယမ်’၏သားတော် ‘မစီဟ်’(အီစာ)ပင်ဖြစ်တော်မူသည်”ဟု ပြောဆိုခဲ့ကြကုန်၏။ အမှန်သော်ကား
မစီဟ် (ကိုယ်တိုင် )ကပင်  “အို -အစ္စရာအီလီမျိုးနွယ်အပေါင်းတို့
အသင်တို့သည်ငါ၏အရှင်နှင့်  အသင်တို့၏  အရှင်ဖြစ်တော်မူသော  အလ္လာဟ်အရှင်မြတ်ကိုပင်
ခဝပ်ကိုးကွယ်ကြလေကုန်”  ဟုပြောဆိုခဲ့လေသည်။  စင်စစ်ဧကန်  မည်သူမဆို
(တစ်စုံတစ်ရာကို)အလ္လာဟ်အရှင်မြတ်နှင့်တွဲဖက်(ကိုးကွယ်)ပါလျှင် အလ္လာဟ်အရှင်မြတ်သည်
ထို(ကဲ့သို့သော)သူ၏  အဖို့‘ဂျန္နတ်’အမတသုခဘုံကို  မုချဧကန်ပိတ်ပင်ထားတော်မူအံ့။

၎င်းပြင်  ထိုသူ၏  လားရာဌာနသည်  ငရဲမီးပင်ဖြစ်လတ္တံ့။ထိုမှတစ်ပါး
(ယင်းကဲ့သို့)မတရားကျူးလွန်သောသူတို့အား  ရိုင်းပင်းကူညီစောင်မမည့်သူဟူ၍ကား
တစ်စုံတစ်ယောက်မျှ  ရှိလိမ့်မည်မဟုတ်ပေ။)  ကုရ်အာန်  (၅:၇၂  )  ၎င်းနောက်  ကိုယ်တော်က
(ငါကိုယ်တော်သည်  အရှင်မြတ်၏  ကျွန်သာဖြစ်သည်။  ထို့ကြောင့်  ငါကိုယ်တော်အား
အလ္လာဟ်အရှင်မြတ်၏ ကျွန်နှင့် အရှင်မြတ်၏ ရစူလ်တမန်တော်ဟူ၍သာ အသင်တို့ပြောဆိုကြပါ။)
ဟုမိန့်ကြားခဲ့သည်။  ဆိုလိုသည်မှာ  အသင်တို့သည်  ငါကိုယ်တော်အား  အလ္လာဟ်အရှင်မြတ်က
ဂုဏ်ပေးထားသည့် ကျွန်ဖြစ်ခြင်းနှင့် ရစူလ်တမန်တော်ဖြစ်ခြင်း ဟူသည့်ဂုဏ်ပုဒ်ဖြင့်သာ
ဂုဏ်ပေးကြပါ။  နဆ်ွရာနီများပြုလုပ်ခဲ့ကြသကဲ့သို့  အသင်တို့သည်လည်း  ငါကိုယ်တော်အား
ကျွန်ဖြစ်ခြင်း၏  အတိုင်းအတာကိုကျော်လွန်ကာ  ခဝပ်ကိုးကွယ်ခြင်းနှင့်
ဖန်ဆင်းမွေးမြူခြင်း  အဆင့်သို့မပို့ကြလေနှင့်။  ဧကန်အမှန်ပင်  နဗီတမန်တော်
(အလိုင်ဟိမုစ္စလာမ်)တို့၏ အခွင့်အရေးသည် အရှင်မြတ်၏ ကျွန်ဖြစ်ခြင်းနှင့် အရှင်မြတ်၏
အမိန့်တော်များကို  ပို့ချခြင်းဖြစ်ပြီး  ခဝပ်ကိုးကွယ်ခြင်းသည်
အလ္လာဟ်အရှင်မြတ်တစ်ပါးတည်းသာ  ခံယူထိုက်သည့်အခွင့်အရေးဖြစ်သည်။
ထိုသို့သတိပေးချက်ရှိနေသော်လည်း  လူအချို့သည်  အလ္လာဟ်အရှင်မြတ်၏  ရစူလ်တမန်တော်
(ဆွလ္လလ္လာဟုအလိုင်ဟိဝစလ္လမ်)သတိပေးတားမြစ်ခဲ့သည့်  ကိစ္စသို့ကျရောက်ခဲ့ကြသည်။
ထို့ကြောင့်  သင်လည်း  ၎င်းတို့ထဲတွင်  မပါဝင်ရန်  သတိထားရှောင်ကြဉ်ပါ။

